ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ 

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՌՈՒՍ-ՀԱՅԿԱԿԱՆ ՀԱՄԱԼՍԱՐԱՆԻ ԳՈՐԾՈՒՆԵՈՒԹՅԱՆ ՊԱՅՄԱՆՆԵՐԻ ՄԱՍԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿԱՐԾԻՔՆԵՐԻ
	1. Արտաքին գործերի նախարարություն 
	№ 1111/1407-25     

	
	14.01.2025թ.

	Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին համաձայնագիրը (այսուհետ՝ Համաձայնագիր) ստորագրվել է 2024թ. դեկտեմբերի 20-ին:
Համաձայնագրի վավերացման/հաստատման նպատակն է նպաստել Հայ-ռուսական համալսարանի հետագա զարգացմանն ուղղված միջոցառումների իրականացմանը։

Համաձայնագրով կարգավորվում են համալսարանի գործունեության պայմաններն ու խնդիրներն, այն է՝ օժանդակել անհատի կրթական պահանջների բավարարմանը, բարձրագույն կրթությամբ մասնագետների պատրաստմանը, աջակցել երկու պետությունների գիտական և կադրային ներուժի զարգացմանը:

Հաշվի առնելով Հայաստանի Հանրապետության և Ռուսաստանի Դաշնության միջև կրթության և մշակույթի ոլորտներում փոխգործակցության առավել բարենպաստ պայմաններ ստեղծելու կարևորությունը և նման պայմաններում ընդգծելով Հայ-ռուսական համալսարանի գործունեության հետագա զարգացման նպատակով նախատեսվող միջոցառումների իրականացման անհրաժեշտությունը՝ 2024թ. դեկտեմբերի 20-ին ստորագրված Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ կրթության, գիտության, մշակույթի և սպորտի նախարարությանը:

ՏԵՂԵԿԱՆՔ
ՀԱՄԱՁԱՅՆԱԳՐԻ ՈՒԺԻ ՄԵՋ ՄՏՆԵԼՈՒ ԿԱՐԳԻ ՄԱՍԻՆ

Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին համաձայնագիրը ստորագրվել է 2024թ. դեկտեմբերի 20-ին:
Համաձայնագիրն ուժի մեջ է մտնում ուժի մեջ մտնելու համար անհրաժեշտ ներպետական ընթացակարգերը Կողմերի կողմից կատարված լինելու մասին վերջին գրավոր ծանուցումը դիվանագիտական ուղիներով ստանալու ամսաթվից:
2025թ. հունվարի 13-ի դրությամբ ռուսական կողմից չի ստացվել ծանուցում՝ Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին:   

	Ընդունվել է ի գիտություն

	2. ՀՀ արդարադատության նախարարություն
	№ 14,2,2,3/4816-2025

	
	10.02.2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆի​նան​սական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	Ընդունվել է ի գիտություն: 

	3․ ՀՀ ֆինանսների նախարարություն
	№ 02/5-1/2017-2025

	
	01.02․2025թ․

	Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին համաձայնագրի (այսուհետ՝ Համաձայնագիր) 13-րդ հոդվածի առաջին պարբերության համաձայն՝  «Համալսարանի գործունեության ֆինանսական ապահովումն իրականացվում է Կողմերի կողմից՝ Հայաստանի Հանրապետության պետական բյուջեի և Ռուսաստանի Դաշնության դաշնային բյուջեի միջոցների հաշվին։»: Ուստի, Համաձայնագրում առկա են Հայաստանի Հանրապետության համար ֆինանսական պարտավորություններ նախատեսող, այդ թվում՝ պետական բյուջեի ծախսերի ավելացման հանգեցնող դրույթներ:
Միաժամանակ, Համաձայնագրի` ռուսաստանյան կողմի առաջարկների հիման վրա լրամշակված տարբերակը եկամուտների նվազեցում նախատեսող դրույթներ չի պարունակում։
	Ընդունվել է ի գիտություն

	4․ Պետական գույքի կառավարման կոմիտե
	№ 01/12.8/393-2025

	
	21․01․2025

	Հայտնում ենք, որ Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն


